
Av tí at Posta er stongt miku­
dagin, flaggdagin, verða eingi 
bløð borin út – hvørki til 
haldarar ella leysasølu.

Sosialurin kemur tí ikki 

út mikudagin. Næsta 
blaðið kemur út fríggj­
adagin sum vanligt við 
Vikuskiftisblaðnum.

Seinastu dagarnir hava vit 
upplivað tættar og dramat­
iskar hondbóltsfinalur hjá 
monnum. Og sunnudagin 
fall FM-avgerðin umsíðir. 
H71 vann triðja finaludystin, 
og so eksploderaði alt í sig­
ursrómi í høllini í Kollafirði. 
Suni Merkistein og Jonleif 
Sólsker høvdu fína frásøgn 
frá spennandi dystinum, 
og júst sum dysturin var 
bríkslaður av, og vit gleddu 
okkum at fáa reaktiónir frá 
ovurfegnum – og vónbrotn­
um – spælarum, mátti Suni 
Merkistein snópisliga bróta 
frásøgnina av, tí hann skuldi 
seta aftur til Havnar, »har 
vit skulu hava tíðindi«, sum 
hann málbar seg. Men tað 
vóru ikki tíðindini, sum bíð­
aðu klokkan 17.40 í Sortu­
díki. Nei. Og nú er tað, at tað 
verður fullkomiliga óskilj­
andi. Ein endursending av 
røðini »Adam og Eva og øll 
hini« var á skránni. Ársins 
mest spennandi frásøgn varð 
kvett av, tí ein endursending 

skuldi sendast ístaðin. Hvør 
tók hesa avgerð, vita vit ikki, 
men vit siga bara eitt – tað 
var ófatiliga pínligt og flóv­
isligt. Suni og hansara fólk 
vóru púra ósek, tí tey fingu 
bara boðini um at gevast. 
Onkur má hava tosað við 
stórum bókstavum eftir hesa 
avgerð, tí eftir fimm minuttir 
um Johannes Doyparan, varð 
sett aftur til Kollafjarðar fyri 

at fáa reaktiónir frá hond­
bóltsfinaluni. Tá var tað ógv­
uligasti rómurin farin, men 
hóast alt fingu vit lurtarar 
nakrar reaktiónir – tíbetur! 
Tann, sum syrgdi fyri, at 
bróta hondbóltsfrásøgnina 
av fyri at seta eina endur­
sending á, eigur ikki bara at 
hava reyð oyru í dag – hann 
átti eisini at havt reyða reyv, 
eftir at verið flongdur!

Tað er altíð gott at fáa rós fyri at 
hava gjørt eitt gott arbeiði. Men tá 
tú sjálvur fert út alment og rósar tær 
sjálvum – ella enn verri, at tú betalir 
fólki fyri at rósa tær sjálvum, tá verð­
ur bitin heldur beiskur.

Men leygardagin sendi Sambands­
flokkurin á Christiansborg út tíðind­
abræv, har kunngjørt verður, at tað 
als ikki er Aksel V. Johannesen ella 
Sjúrður Skaale, sum hava æruna av, 
at Danmark ikki fer at atkvøða »ja« 
í ES-ráðharraráðnum í makrelmáli­
num, men at Edmund Joensen eigur 
alla æruna. 

Sambært Edmundi Joensen, so 
hava hann og Vinstri flokkurin havt 
samráðingar við donsku javnaðar­
stjórnina og hava avrátt, at danska 

stjórnin skal atkvøða blankt. Tí var 
tað bara eitt politiskt bluff hjá Akseli 
V. Johannesen, sum í løtuni er fólka­
tingsmaður fyri Sjúrð Skaale, tá hann 
í evropanevndini í Fólkatinginum 
fríggjadagin atkvøddi í móti at geva 
stjórnini hesa heimild. Saman við 
Aksel Johannesen atkvøddu eisini 
bæði tey grønlendsku umboðini 
ímóti.

Hevði stjórnin ikki fingið stuðul 
frá Vinstra, so hevði málið fallið í 
nevndini, og so mátti stjórnin biðið 
um nýggja heimild.

Men tað tykist rættiliga løgið, at 
Vinstri og Edmund Joensen nú brád­
liga draga somu línu sum stjórnin. 
Edmund Joensen hevur ferð eftir ferð 
verið eftir Sjúrði Skaale fyri at gera 

ov lítið og hartað hann fyri at stuðla 
eini stjórn, sum vil boykotta Føroyar.

Men vit kunnu ikki trúgva øllum, 
sum Edmund Joensen – og journa­
listurin hjá honum á Christiansborg 
– siga, tí teir mótsiga sær sjálvum. 
Tann 13. januar sendi Skrivstovan hjá 
Sambandsflokkinum á Christians­
borg út eitt tíðindabræv, har kunn­
gjørt varð, at øll andstøðan í Fólk­
atinginum er ímóti, at ES vil revsa 
Føroyar. Í sama viðfangi varð boðað 
frá, at Sambandsflokkurin hevði 
gjørt semju við Vinstra, Konserva­
tiva Fólkaflokkin, Liberalu Alliansu 
og Danska Fólkaflokkin um, at ES 
ikki skal seta revsitiltøk í verk ímóti 
Føroyum.

Orðarætt segði Edmund Joensen, 

at tað er at fegnast um, at flokkarnir 
halda saman í hesum máli, ið hevur 
so stóran prinsipiellan og búskapar­
ligan týdning fyri Føroyar.

Men hetta passaði als ikki. And­
støðan vil revsa Føroyar hart, meðan 

Vinstri er í parti við stjórnini, sum vil 
eina millumloysn. Tað sær veruliga 
út til, at ávirkanin hjá Sjúrði Skaale 
hevur havt úrslit. Eyðvitað hevur 
landsstýrið eisini gjørt sítt stóra 
arbeiði. Men tað tykist heldur mót­
fallið, tá ein fólkatingsmaður skal 
nýta so nógva orku uppá at seta hin 
fólkatingsmannin í ringt ljós.

Vís teg sum ein mann, Edmund. 
Tak saman hendur við hinum fólka­
tingsmanninum til gagns fyri Føroy­
ar. Tá verður ikki neyðugt við sjálv­
rósi!

Við samstarvi var ikki 
neyðugt við sjálvrósi Edmund!

Tollvaldið fang­
aði í morgun 
ein mann við 
100 grammum 
av hassji

Randi Jacobsen

Tá ið Norrøna kom á Havn­
ina tíðliga í morgun, og 
ferðafólkið fór í land, hildu 
tollararnir trimum fólkum 
aftur, tí tollararnir høvdu 
illgruna um rúsevnissmugl­
ing.

Politiið handtók tey 
trý fólkini, og tollarar og 
politistar fóru við einum 
av teimum handtiknu á 

Landssjúkrahúsið at kanna 
mannin innvortis.

Kanningin gekk skjótt, 
og funnin vórðu  100 gramm 
av hassji  innvortis á mann­
inum.

Bara hesin maðurin er 
skuldsettur fyri smugling­
ina. Hini vórðu handtikin, tí 
tey fylgdust við tí skuldsetta 
manninum, men vóru latin 
leys aftur.

Tað verður einki grund­
lógarhoyr um hetta málið.

Øll tey handtiknu vóru 
føroyingar.

Politiið heldur, at ætl­
anin var at selja tey 100 
grammini av hassji í Føroy­
um.

Krógvaði hassjið 
innvortis

Sjálvrós ella politiskt spinn

Flóvisligt Kringvarpið!
Ball fyri 

eina millión 
í Havn
Heðin Mortensen
kjak á síðu 28

Kom­
munan 
skal skína
Mortan RAsmussen
kjak á síðu 28

